4 Дәріс Жаhандану жағдайында персоналды бағалау
Сұрақтар:
1. Жаhандану жағдайында персоналды бағалау
2. Персоналды бағалаудың әдістері мен түрлері
        
 Дәрістің мақсаты- студенттерге   жаhандану жағдайында персоналды бағалау жүйесін  жан-жақты жүйелі  түрде түсіндіру

Персоналды басқару тиімділігін бағалау есепті (күнтізбелік) жылдың қорытындылары бойынша жыл сайын Қазақстан Республикасы Президенті Әкімшілігі бекіткен Кестеге  сәйкес жүзеге асырылады.
      Персоналды басқару тиімділігін бағалауды өткізу үшін орталық мемлекеттік органдар, облыстардың, Астана, Алматы, Шымкент қалалары әкімдерінің аппараттары ақпаратты Министрлікке Кестеге сәйкес қағаз және электрондық жеткізгіштерде ұсынады.
      Орталық мемлекеттік және облыстардың, республикалық маңызы бар қалалардың, астананың жергілікті атқарушы органдарда персоналды басқару тиімділігін бағалау нәтижелері туралы қорытындылар мемлекеттік жоспарлау жөніндегі уәкілетті органға және бағаланушы мемлекеттік органдарға ұсынылады.
      Премьер-Министр Кеңсесімен әзірленген Министрлікте персоналды басқару тиімділігін бағалау нәтижелері туралы қорытынды мемлекеттік жоспарлау жөніндегі уәкілетті органға ұсынылады.
     Персоналды басқару тиімділігін бағалау үшін ақпарат көздері болып табылады:
      1) мемлекеттік органдардың статистикалық деректері және автоматтандырылған электрондық өткізу жүйесінің мәліметтері;
      2)  уәкілетті органдар жүргізген тексерістердің барысында алынған мәліметтер;
      3) мемлекеттік қызметшілерге жүргізілген сауалнамалардың нәтижелері;
      4) Қазақстан Республикасы Бас прокуратурасы Құқықтық статистика және арнайы есеп комитетінің ақпараты.
      Персоналды басқару тиімділігін бағалау мынадай өлшемдері:

      1) адам ресурстарын пайдаланудың тиімділігі;

      2) мемлекеттік қызметшілерді оқыту;

      3) сыбайлас жемқорлықтың алдын алу жұмысының тиімділігі;

      4) мемлекеттік қызметшілердің өз жұмысына қанағаттану деңгейі;

      5) персоналдың сапалық құрамы.

